
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
১০]
কুরু পাণ্ডব
১৫৩


প্রস্তুত কুরুপিতামহের সমীপে উপনীত হইয়া তাঁহার চরণদ্বয় গ্রহণ করিয়া কহিলেন―

 হে দুর্দ্ধর্ষ! আমি আপনাকে আমন্ত্রণ করিতে আসিয়াছি, এক্ষণ যুদ্ধার্থে অনুমতি প্রদান ও আশীর্ব্বাদ করুন।

 ভীষ্ম যুধিষ্ঠিরের এই শিষ্টতায় পরম প্রীত হইয়া কহিলেন—

 হে রাজন্! তুমি আমার সহিত সাক্ষাৎ না করিয়া যুদ্ধে প্রবৃত্ত হইলে আমি দুঃখিত হইতাম, কিন্তু এক্ষণে সম্পূর্ণ প্রসন্ন মনে আশীর্বাদ করিতেছি—যুদ্ধে জয়লাভ কর।

 তখন যুধিষ্ঠির পিতামতকে অভিবাদনপূর্ব্বক আচার্য্য দ্রোণের নিকট উপস্থিত হইয়া যুদ্ধার্থে তাঁহার অনুমতি প্রার্থনা করিলেন।

 দ্রোণাচার্য্য কহিলেন―হে সৌম্য! তুমি গুরুর অনুমতি ব্যতীত যুদ্ধারম্ভ করিলে আমি নিশ্চয়ই রুষ্ট হইয়া তােমার পরাজয় কামনা করিতাম, কিন্তু তুমি যখন আমার নিকট আগমন করিয়াছ, তখন আমি প্রীতমনে আশীর্ব্বাদ করিতেছি―তোমার জয় হৌক। আমি অর্থদ্বারা তােমার বিপক্ষে আবদ্ধ আছি; অতএব অতি দীনের ন্যায় তােমাকে কহিতেছি, তােমার পক্ষাবলম্বন ব্যতীত আমার নিকট যাহা ইচ্ছা প্রার্থনা কর।

 তখন যুধিষ্ঠির যাচ্ঞা করিলেন―

 হে গুরো! আপনি কৌরবপক্ষে সংগ্রাম করুন, কিন্তু আমার হিতার্থে মন্ত্রণা-দান করুন।

		 এই পাতা শেষ সম্পাদিত হয়েছে ১৮:৩৭টার সময়, ১৭ মে ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

